
LU LÈPPARU E LA CUPPULATA



Un lèpparu un pocu spúnzigu,  
si  ʼantaa cun tutti  l i  ritti l i :  “Nisciunu

pó vincí  contra a meni in una currita a
tutta fua e smarraniggju cassisia di  ʼói

a currí cummécu e a passacci 
a innanzi”.



La cuppulata,  cagliata cagliata,  chena scumpunissi  e
cu’ la risa in bucca,  s ’accustési e dummandési siddu

pudia currí contra a iddu.
“Óhi ,  chista è bedda!” rispundisi  ridendi lu lèpparu,

“Una cuppulata chi  vó gagnà cummécu in una currita!”



Ma la cuppulata paria séria avvéru: 
“No ti  ʼantà d’aé gja gagnatu chena

currí .  Vói fà chista próa emmu o noni?”
Lu lèpparu acculdési .  Tandu appustésini

lu caminu e fésini  paltí  la currita.  



Comu cumincésini a currí, lu lèpparu paria un raju
di cantu éra lestru e ci passési a innanzi di la

cuppulata.
Ma a ultiméra, a pocu ʼjettu da cumprí, vistu chi

no vidia piú lu cumpagnu chi aia smarranatu,
dizzidisi d’allinassi e si ci drummisi, pa’ fà vidé a

la cuppulata cantu éra piú lestru.



La cuppulata, maccari appianu appianu e cun
passu pocu lestru, no vi punisi abbeddu a
piddallu, e vistu chi chiddu éra sempri

drummitu, ci lu passési e s’accustési sempri
di piuni a lu pezzu appustatu a ultiméra di la

currita.  



Candu lu lèpparu si sciutési, éra troppu taldu e la
cuppulata aia gja gagnatu.

Candu lu lèpparu arriési a ultiméra, la cuppulata li disi: 
“Ai ʼistu? Illa ʼita no tocca sólu di currí, ma tocca d’arrià in
tempu, palchí cal anda appocu, anda allonga e felma sempri

sanu”.



La gjenti, pa’ cantu póssia parí débbili, no è mai
di piddà a pocu contu.

Illa ʼita, dugna tantu, l’andà lestru no vali
nudda, ma pa’ gagnà calchʼe cosa tocca d’aé

pazènzia.

